
Efni: Fjárhagsstaða Byggðastofnunar

Iðnaðarráðuneytið óskaði eftir því að Ríkisendurskoðun kannaði fjárhagsstöðu 
Byggðastofnunar en ráðuneytið fer eins og kunnugt er með málefni stofnunarinnar. Tilefni 
beiðninnar er að í Ijós hefur komíð að framíög sem Byggðastofnun voru veitt með 
fjáraukalögum 2009, að fjárhæð 2.600 m.kr., auk annarra aðgerða sem gripið var til, hafa 
ekki dugað til að haida eiginfjárstöðu stofnunarinnar yfir lögboðnu lágmarki og stofnunin 
uppfyllir ekki lágmarkseiginfjárkröfu sem er 8% af eiginfjárgrunni. Framlagið nægði reyndar 
til að koma eiginfjárstöðu Byggðastofnunar í lögmætt horf (skv. eiginfjárskýrslu m.v. 31. mars 
2010 varð CAD hlutfall Byggðastofnunar með eiginfjáraukningunni 8,77%, og eigið fé alls 2,04 
milljarðar króna). Aftur á móti lækkaði eiginfjárhlutfalíið aftur um mitt þetta ár vegna 
áætlaðra útlánatapa.

Ráðuneytið hefur jafnframt óskað eftir að Ríkisendurskoðun meti hvort iöglega hafi verið 
staðið að veðsetningum tií tryggingar lánum Byggðastofnunar tií fyrirtækja í rækjuútgerð. 
Tilefnið er umræða á opinberum vettvangi um heimildir lánastofnana tii veðtöku í aflakvóta.

Fjárhagsstaða Byggðastofnunar um mitt ár 2009

Að ósk Byggðastofnunar skoðaði Ríkisendurskoðun í fyrra efnahagsreikning og eignasafn - 
stofnunarinnar, einkum með það fyrir augum að leggja mat á hvort afskriftareikningur útlána 
endurspeglaði réttilega þá áhættu sem í útlánasafninu lægi. Tilefni þessarar beiði var að fyrir 
Já að Byggðastofnun þyrfti á auknu fé að haida tii að styrkja eiginfjárgrunn sinn, sem skv. 
árshlutauppgjöri pr. 30. júní 2009 var neikvæður um 4,74% en ber skv. 84. gr. laga um fjár- 
málafyrírtæki, nr. 161/2002, og Evróputilskipun (Capital Adequacy Directive, 93/6/EEC og 
98/31/EEC) að vera að lágmarki jákvætt um 8%.

í bréfi Ríkisendurskoðunar, þar sem gerð er grein fyrir niðurstöðum úttektarinnar og er dags.
3. desember 2009, er bent á að ekki sé til nein alveg örugg aðferð til að mæla hugsanleg 
útlánatöp lánastofnana, ekki síst við þær aðstæður sem uppi voru og hiytu að teljast um 
margt óvenjulegar. Mat á útlánatöpum sé þannig oft byggt á sögulegum upplýsingum um slík 
töp f fortíðinni en við mjög óvenjulegar aðstæður hafi slík aðferðafræði takmarkað gildi. Við 
mat á hugsanlegum útlánatöpum Byggðastofnunar þurfi að horfa til ýmissa þátta, en 
vísbendingar um útiánatöp og afskriftarþörf séu m.a. eftirtaldar:

• Vanskil. Hvort lán eru í skilum og, ef ekki, hver sé fjárhæð og þróun vanskila.

• Fjárhags- og rekstrarstaða lántakenda, m.a. hvort fyrirtæki er í rekstri, hvert sé sjóð- 
streymi þess, og hvaða áhætta er ttl staðar við fjármögnun, t.d. vegna gengis- og 
vaxtaáhættu.

• Tryggingastaða vegna lána, þ.e. hvaða veð og ábyrgðir eru til staðar og hvert mat á 
verðmæti þeirra sé í hlutfalli við stöðu áhvílandi lána.

• Ráðstafanir sem gripið hefur verið til vegna fjárhagserfiðleika, t.d. frysting vaxta og 
afborgana, skuldbreyting o.s.frv.

í bréfinu fjallaði Rfkisendurskoðun sérstaklega um lán til sparisjóða og rækjuframleiðenda. 
Um lán til sparisjóða segir að Byggðastofnun hafi verið í þeirri stöðu árin 2005-2006 að mikið 
var greitt upp af lánum hennar enda mikið framboð af ódýru lánsfé af hálfu bankanna. Til að 
bregðast við þessu hafi Byggðastofnun m.a. lánað sparisjóðum fé í því skyni að ávaxta lausafé 
sem stofnunin hafði yfir að ráða. Srðar hafi komið á daginn að fjárhagsstaða margra spari- 
sjóða væri afar bágborin vegna mlkilla útlánatapa. Tap Byggðastofnunar vegna lána tií spari- 
sjóða var á þessum tíma áætlað 500-600 m.krv sem er um 44% af iánum til þeirra, en um var 
að ræða víkjandi lán án nokkurra veða eða annarra trygginga.

í bréfi Ríkisendurskoðunar segir að eftir á að hyggja hafi það ekki reynst góð ráðstöfun að 
endurlána fé Byggðastofnunar án trygginga til annarra fjármálastofnana í Ijóst þess hversu 
áhættusama útiánastarfsemi þær stunduðu. Hlns vegar beri að geta þess að mikil áhætta 
íslenska fjármálakerfisins hafi almennt ekki verið upp á borðum og hafði m.a. ekki leitt til 
viðbragða af hálfu endurskoðenda viðkomandi lánastofnana né opinberra eftirlitsaðila. Það 
var mat Ríkisendurskoðunar þegar úttektin fór fram að næðu fyrirliggjandi áform um 
fjárhagslega endurskipulagningu sparisjóðakerfisins fram að ganga yrði að telja mat á 
niðurfærslu þessara lána fuflnægjandi. Samt væri rétt að undirstrika að ennþá væri unnið að 
mati á fjárhagsstöðu sumra sparisjóðanna og að talsverð óvissa ríkti almennt um stöðu og 
framtíð sparisjóðakerfisins.

Um lán Byggðastofnunar til rækjuútgerða var það niðurstaða Ríkisendurskoðunar að þau 
væru í mikilli tapshættu og hefðu af þeim sökum reyndar þegar verið færð mikið niður. Tekið 
var fram að lán Byggðastofnunar tií fjögurra aðiía í þessari grein næmu samtals 1.862 m.kr. 
og hafi þau verið færð niður um 811 m.kr. eða sem nemur 44%. Bókfært virði lánanna væri 
því sýnt 1.051 m.kr. í árshlutareikningi Byggðastofnunar.

Ríkisendurskoðun rakti í bréfinu að rækjuiðnaðurinn hefði hrunið á sínum tíma vegna 
afiabrests og fíeiri þátta, svo sem kostnaðarhækkana og verðiækkana á mörkuðum, og 
rækjuverksmiðjum í kjölfarið fækkað úr 20 í 5. Hins vegar væri talin von til þess að 
rækjuveiðar færu aftur að glæðast og að rekstrargrundvöllur skapaðist fyrir þá aðila sem eftir 
stæðu í greininni. Þetta ásamt því að útgerðirnar hefðu greitt af lánum gerði það að verkum 
að Byggðastofnun teldi einhverja möguleika á að endurheimta íánlny en þeim hafi verið 
skuldbreytt og þau lengd til að minnka greiðslubyrðina. Vanskil væru því tiltölulega lítil {71 
m.kr,). Til tryggingar iánum tii rækjufyrirtækja væru m.a. veð í skipum með veiðiheimildir en 
Byggðastofnun átti veð í skipum með um 30% af öllum úthlutuðum rækjukvóta. Loks var 
nefnt að þrátt fyrir litla rækjuveiði væru engu að síður ákveðin verðmæti falin í kvótanum 
sem hafi verið notaður í öðrum kvótaviðskiptum.

Það var mat Rfkisendurskoðunar að veruleg óvissa hlyti að vera um endurheimtur á lánum 
Byggðastofnunar til rækjufyrirtækja eins og reyndar mikil niðurfærsla þessara lána bæri með 
sér. f ijósi þess að greitt væri af lánum og einhver batamerki væru í greininni væru samt vonir 
til þess að einhver hiuti þeirra fengist endurgreiddur þótt ómöguiegt væri að segja til um 
hvert það hlutfall yrði á endanum.

Fjárhagsstaða Byggðastofnunar skv. árshlutauppgjörí 30. jú n í2010

Afskriftareiknirtgur útlána er sýndur í árs- og árshlutareikníngum Byggöastofnunar, en honum 
er ætiað að sýna þá útlánaáhættu sem felst f útlánum stofnunarinnar á hverjum tíma jafnvel 
þótt viðkomandi kröfur hafi ekki verið afskrifaðar við nauðasamninga eða gjaldþrot Taflan 
hér að neðan sýnir stöðuna á afskriftareikningi frá árinu 2004. Eins og þar kemur fram voru 
áætluð útlánatop um og innan við einn mifljarður króna allt fram til ársins 2008, en hafa 
síðan aukist jafnt og þétt. Á mfðju ári 2010 höfðu útíán Byggðastofnunar þannig verið færð 
niður um 5,1 milljarð króna. Með öðrum orðum hefur Byggðastofnun núna fært útlán sín 
niður um fjórðung vegna áætlaðra útlánatapa, en tekið skal fram að um er að ræða 
varúðarafskrift enda liggur ekki fyrir hver endanleg útlánatöp verða.

Afskriftareikningur útlána 2004 - 2010

í  m.kr. Staða útfána 
(fyrír niðutfærslu)

Staða 
afskr.reikn.

HfutfaJI

2004 11.370 1.211 10,65%
2005 9.679 939 9,71%
2006 10.151 898 8,85%
2007 10.049 796 7,92%
2008 21.115 1.767 8,37%
2009 (jan.-júní) 22.352 3.633 16,25%
2009 22.045 4.632 21,01%
2010 (jan.-júnf) 20.707 5.109 24,67%

Ástæða er til að fjalia sérstakiega um ástæður þess að staða afskríftareikningsins hefur 
hækkað um 1.476 m,kr. frá míðju ári 2009 en það er sá tímapunktur sem einkum var byggt á 
við fyrri úttekt Ríkisendurskoðunar. f Ijós kemur að stærstu bréytingar á afskriftareikningnum 
eru vegna hærri niðurfærslu á lánum til sparisjóða og rækjufyrirtækja.

Á miðju síðasta ári, þ.e. 30. júní 2009, námu lán Byggðastofnunar til sparisjóða samtals 1.277 
m.kr. og höfðu þau verið færð niður um samtals 556 m.kr. (44%). Þau voru þvf metin á 721 
m.kr. f milliuppgjöri stofnunar. f milliuppgjör Byggðastofnunar þann 30.06.2010 hafði staða 
lánanna hækkað lítillega vegna verðbreytinga og stóðu þau í 1.341 m.kr. Byggðastofnun var í 
viðræðum við fjármálaráðuneytíð um að ríkið myndi kaupa lánin af stofnuninni miðað við 
niðurfært verðmæti lánanna, en það hafði verið hugsað sem hluti þeirrar eíginfjáraukningar 
sem samþykkt hafði verið á fjáriögum ársins. Þar sem fjárhagsleg endurskipulagning 
sparisjóðanna hefur dregist var ákveðíð að stofnunin myndi þess í stað framselja bréfin til 
ríkissjóðs án greiðslu gegn þvf að ríkið greiddi Byggðastofnun þess í stað aílt eiginfjár- 
framlagið í formi skuidabréfs útgefnu af ríkissjóði. f Ijósi þessa voru lánin færð að fullu niður á 
afskriftareiknlngi eða um 785 m.kr. /  \/€ d tá .

Lán Byggðastofnunar til rækjufyrirtækja námu eins og fram hefur komið samtals 1.862 m.kr. 
skv. árshlutauppgjöri 2009 en þau höfðu þá verið færð niður um 811 m.kr. (44%) og stóðu 
samkvæmt því f 1.051 m.kr. Vlð gerð árshlutauppgjörs á miðju ári 2010 var það hins vegar 
mat stjórnenda Byggðastofnunar og endurskoðenda stofnunarinnar að rétt væri að færa 
verðmæti lána til þeírra fyrirtækja sem stunda rækjuútgerð svo til að fuliu niður, en lán til 
þeirra stóðu þá ísamtals 1.311 m.kr. Viðbótarniðurfærsia á afskriftareikningi nam samkvæmt 
þessu 454 m.kr. Lán til tveggja fyrirtækja f rækjuvinnslu eru hins vegar talin öruggari enda 
ætti breyting á rækjuveiðum ekki að hafa teijandi áhrif á rekstur þeirra sem reyndar byggir

núorðið að mestu á vinnslu innflutts hráefnis. Lán tíl þessara fyrirtækja námu samtals 477,5 
m.kr. um mitt ár 2010. Niðurfærsla lánanna á afskriftarreikningi var 32,7 m.kr.

Staða lána til rækjufyrirtækja 30.06.2010
(fjárhæðir í m.kr.)

Lántaki Staða lána Nlður-
færsla

Nettó
staða

Hlutdelld í 
rækju- 
kvóta

Áætiað
verðmæti

kvóta
Rækjuútgerðir:
Birnir ehf. 191,4 147,1 44,3 5,21% 140,1
F420 ehf. 496,4 496,4 0 9,80% 263,6
Forest Gump ehf. 139,6 139,6 0 2,86% 76,9
Útg.fél. ÞH-380 ehf. 484 484 0 9,41% 253,1

1.311,4 1.267,1 44,3 27,28% 733,7
Rækjuvinnslur:
Dögun ehf. 234,3 21,4 212,9
Hólmadrangur ehf. 243,2 11,3 231,9

477,5 32,7 444,8

Rækjufyrirtæki samt. 1.788,9 1.299,8 489,1

Ákvörðun um að færa lánin af fullu niður var tekin í Ijósi þess að sjávarútvegs- og 
landbúnaðarráðherra ákvað í júlí 2010 að úthafsrækjuveiðar yrðu gefnar frjálsar á fisk- 
veiðiárinu 2010/11, þ.e. kvótum yrði ekki iengur úthlutað, heldur yrðu tekin upp sóknar- 
stýring við veiðistjórnun á úthafsrækju. Það er mat Byggðastofnunar að með þessari 
ákvörðun ráðuneytisins hafi það verðmæti sem felst ( veðum stofnunarinnar, sem standa til 
tryggingar lánum, rýrnað mjög þar sem verðmætið sem eftir stendur felist nú eingöngu í 
verðmætí viðkomandi skipa en ekki í aflaheimildum sem áður fylgdu þeim.

Aðrar helstu breytingar á afskriftareikningi útlána millt ára eru vegna tveggja aðila. Hesthólar 
ehf. fengu lán hjá Byggðastofun til að byggja reiðhölí ásamt tilheyrandi aðstöðu að Hólum j  

Hjaltada!. Tekjur félagsins eru af leigu á básum og aðstöðu í reiðhöllinni til Hólaskóla og 
nemenda skólans. Lán til félagsins stóðu í 644 m.kr. þann 30.06.2010. Lán til félagsins voru 
færð niður um 50% eða 322 m.kr. en höfðu í árshiutauppgjöri fyrra árs verið færð niður um 
5-10%. Um er að ræða lán í japönskum jenum sem hækkuðu mikið vegna gengísfalls 
krónunnar og standa tekjur félagsins ekki að fullu undir afborgunum þeirra. Byggðastofnun 
hefur brugðist við með því að lengja lánstimann og semja um fasta árlega afborgun.

Lán til Grænna lausna ehfv fyrirtækis á Norðurlandi sem var stofnað um framleiðslu á 
vörubrettum úr endurunnum pappír, nema 272 m.kr. og voru færð niður um 70% eða 191 
m.kr. en þau höfðu veríð færð niður um 20% í árshlutauppgjöri 2009. Áform félagsins um 
sölu á framleiðslunni gengu ekki eftir og var ákveðið að í stað framleiðslu á brettum myndi 
féiagið freista þess að smíða og selja vélar til slíkrar framleiðslu. Tafir hafa orðið á að þau 
áform gangi eftir og ákvað Byggðastofnun í Ijósi þess að auka niðurfærslu lánanna en þau eru 
bundin neysluverðsvísitölu.

Þróun eiginfjárstöðu Byggðastofnunar og þörffyrir ríkisframiög

Myndin hér á eftir sýnir hvernig eiginfjárhlutfall Byggðastofnunar hefur þróast á tímabilinu 
1997-2009. Framan af tímabilínu var eiginfjárstaðan á bilinu 16-19%, en frá árinu 2002 hefur

hlutfallið lækkað jafnt og þétt ef undan eru sktlin þau ár sem sérstök framlög voru veitt til 
stofnunarinnar til að styrkja eiginfjárstöðuna. Samkvæmt árshlutauppgjöri 30.06.2010 nam 
hlutfallið 5,18%. Eins og fram hefur komið kveða lög um fjármálafyrirtæki, nr. 161/2002, á 
um að eigið fé lánastofnunar skuli á hverjum tíma ekki nema lægrí fjárhæð en sem svarar til 
8% af svoköíluðum áhættugrunni.

Það er eftirtektarvert að eiginfjárstaðan byrjaði að veikjast á því tímabili sem mikill 
efnahagslegur uppgangur var í landinu og var við lok þess komín niður að lögbundnu 
lágmarki. Á árunum 2003-2005 afskrifaði stofnunin 1.982 mkr. vegna lána sem veitt voru að 
mestu á árunum 1997-2001. Árið 2007 fékk Byggðastofnun 1.200 m.kr. framlag til að styrkja 
eiginfjárstöðu sína. Við þá aðgerð fór CAD hiutfall hennar í 14,15% í árslok 2008, og var það 
mat stjórnenda hennar á þeim tíma að þar með væri staða hennar orðin nokkuð sterk. 
Efnahagsþrengingar frá míðju ári 2008 urðu hins vegar til þess að elglnfjárhíutfallið fór langt 
niður fyrir lágmarkið og kaliaði það á aukin framlög ríkisins til að styrkja fjárhagsstöðu 
stofnunarinnar. Munar þar mestu um fall íslensku krónunnar en efnahagsreikníngur 
stofnunarinnar þandist af þeím sökum út, og fór úr 12,9 milíjörðum í árslok 2007 í 23,3 
milljarða í árslok 2008. Þar með fél! eiginfjárhlutfallið úr 14,15% í 2,80% í árslok 2008, eins 
og sést á meðfylgjandi mynd sem sýnir þróun eigin fjár í hlutfalli við áhættugrunn á árunum 
1997-2009.

Eigið fé Byggðastofnunar í hlutfalli við áhættugrunn 1997 -  2009

Svo er að sjá að útlánatöp (afskrifir Jána) skýri ekkí lakari eiginfjárstöðu nema á alira síðustu 
árum enda lækkaði staða afskriftareikníngs útlána jafnt og þétt á tímabilinu 1998-2007, úr 
því að vera 16,3% af útlánum í 7,9%, reyndar að árinu 2002 undanskildu. Mikið var lagt í 
afskriftarreikning áranna 2000-2001, eða 1.690 mkr., sem síðan iækkað? aftur á árunum 
2003-2005.

Staða útlána og afskriftareiknings útlána hjá Byggðastofun 1997-2009

Eitt af þvf sem skýrir lækkað eiginfjárhlutfail Byggðastofnunar er að framlög ríkisins til 
stofnunarinnar, bæði í krónum talið og á föstu verðiagi, drógust umtaisvert saman flest árin 
2002 til 2006. Byggðastofnun fær árlega framlag á fjáriögum sem er tekjufært í rekstrar- 
reíkningi stofnunarinnar. Framlaginu er ætlað að standa undir útlánatöpum og öðrum 
kostnaði sem fellur til og ekki fæst gretddur af vaxtamun og öðrum tekjum stofnunarinnar. 
Árið 2009 voru stofnuninni veittar 2.600 m.kr. tii að styrkja eiginfjárstöðu sma> eins og áður 
er fram komið, og árið 2010 fékk hún 1.000 m.kr. framlag í sama tiigangi skv. heimild í 6. gr. 
fjárlaga.

RíkisframlÖg tii Byggðastofnunar og þróun eiginfjárhlutfalfs 1997 -  2009

Lán Byggðastofnunar hljóta eðli máls samkvæmt að vera áhættusamari en lán margra 
annarra lánastofnana enda veitt aðilum sem ekki eiga kost á lánum á hagstæðari kjörum hjá 
öðrum fjármálastofnunum. Lán Byggðastofnunar eru enda iðulega veitt aðilum sem fullnýtt 
hafa aðra lánamöguleika sína og eru oft veitt ekki eingöngu út frá viðskiptalegum forsendum

heldur ekki síöur með vísun til samfélagslegs mikilvægis atvinnustarfsemi lántakandans fyrir 
viðkomandi byggðarlag.

Eíginfjárstaða Byggðastofnunar 1997-2009

Það samfélagslega hlutverk sem Byggðastofnun gegnír skýrir að ríkissjóður leggur stofnun- 
inni til fjármuni á hverju ári, fjármuni sem á tímabilinu 1997-2009 námu samtals 6,9 ma.kr. 
sem svarar til 10,1 m.kr. á verðlagi ársins 2009,

Rétt er að taka það fram að stjórnvöíd hafa á tíðum faíið stofnuninni það hlutverk að útdeiia 
fjármagni f ákveðin verkefni. Sem dæmi fékk stofnunin 50 m.kr. á fjáraukalögum 2004 vegna 
hafnargerðar á Bíldudal og 200 m.kr. á árunum 2007-2009 vegna mótvægisaðgerða ríkis- 
stjórnarinnar. Þessir fjármunir voru ekki tekjufærðir fyrr en við útborgun og á sama tíma 
gjaldfærðir f bókum stofnunarinnar. Þá héfur stofnunin einnig fengið fé til að kaupa hlutafé f 
eignarhaídsféJögum og nýsköpunarfyrirtækjum á íandsbyggðínni.

Miðað við reynslu undangenginna ára virðist starfsemi Byggðastofnunar einfaldiega kosta 
ríkíssjóð meira en nemur þeim framlögum sem veitt hafa veríð til stofnunarinnar flest 
undangengin ár. Lætur nærri að eigi að viðhalda verðgiídí eiginfjár hjá stofnuninni, miðað við 
óbreytta starfsemi hennar, þurfi að auka árleg framlög sem veitt eru til hennar eða leggja 
henni til sérstök framlög til styrkingar á eigin fé á nokkurra ára fresti.

Lónveitingar Byggðostofnunar og lögmæti veða

Eins og fram hefur komið hefur Byggðastofnun lánað fyrirtækjum í rækjuútgerð og rækju- 
vinnsiu. Að bakl slíkum lánum eru m.a. veð í skipum með rækjukvóta. Slíkur kvóti hefur verið 
framseldur á milli aðila og hefur kaupandi þá yfirtekið áhvílandi íán eða fengið ný íán hjá 
stofnuninni. Samkvæmt uppiýsingum sem Ríkisendurskoðun hefur aflað á Byggðastofnun 
veð í eftirtöldum skipum sem höfðu úthafsrækjukvóta:

Veð Byggðastofnunar vegna rækjuútgerða

Skip Eigandi skips Lántaki
GunnbjÖrn ÍS-302 (1327) Birnir ehf. (Bolungarvík) Birnir ehf.
Valbjörn ÍS-307 (1686) Birnirehf. (Bolungarvík) Birnir ehf.
Valur ÍS-20 (1440) Hraðfr.h. - Gunnvör hf. (Hnífsdalur) F420 ehf.
Siglunes SI-70 (1146) Ráeyri ehf. (Sigiufjörður) Forest Gump ehf.
SiglunesSI-70 (1146) Ráeyri ehf. (Sigiufjörður) Útg.fél. ÞH-380 ehf.

í veðskuldabréfum vegna lána Byggðastofnurtar .kemur fram að veðþola sé óheimilt að skilja 
aflahlutdeild fiskiskipa frá skipinu, eða flytja veiðiheimildir af skipinu, nema að fengnu þing- 
lýstu samþykki Byggðastofnunar. Þetta ákvæði byggir á 4. tl., 3. gr. iaga um samningsveð, nr. 
75/1997, en þar segir að eigi sé heimilt að veðsetja réttindi til nýtingar í atvinnurekstri, sem 
skráð eru opinberri skráningu á tiltekið fjárverðmæti og stjórnvöld úthluta lögum samkvæmt, 
t.d. aflahlutdeild fiskiskips og greiðslumark bújarðar. Hins vegar er tekið fram að hafi 
fjárverðmæti það, sem réttindin eru skráð á, veríð veðsett sé eiganda þess óheimiit að skiíja 
réttindin frá fjárverðmætinu nema með þinglýstu samþykki þeirra sem veðréttindi eiga í 
viðkomandi fjárverðmæti.

í athugasemdum með frumvarpi til umræddra laga kemur fram að þetta ákvæði helgist af því 
sjónarmiði að eðlilegast sé að iíta á fjárverðmætið (veðandlagið) og hin úthlutuðu réttindi 
sem eina heild, en frá þessu megi víkja ef fýrir liggur þinglýst samþykki þeirra sem veðréttindi 
eiga í viðkomandi fjárverðmæti. Tekið er fram að skírskotað sé til réttinda til nýtingar f 
atvinnurekstri sem stjórnvöld úthluta lögum samkvæmt. Hvað aflahlutdeild fiskiskipa varðar 
sé með þessu sérstaklega verið að undirstrika og leggja áhersíu á það viðhorf löggjafans að 
nytjastofnar á íslandsmiðum eru sameign ísíensku þjóðarinnar og að úthlutun veiðiheímilda 
samkvæmt þeim lögum myndar ekki eignarrétt eða óafturkallanlegt forræði einstakra aðila 
yfir veiðiheimildum, heldur sé fyrst og fremst um takmarkaðan og tímabundinn nýtingarrétt 
að ræða. Ákvæðum frumvarpsins um bann við þvf að skilja hinar úthlutuðu nýtingarheimildir 
frá veðandlaginu (veiðiskipinu) sé í engu ætlað að breyta þessu eðli og inntaki nýtingar- 
réttarins. í athugasemdunum segir ennfremur að rétt sé að leggja á það áherslu að sá sem 
tekur veðrétt í veiðiskipi eða bújörð taki með sama hætti og eigandi skipsins eða 
bújarðarinnar þá áhættu að hin úthiutuðu nýtingarréttindi verði skert vegna almennra 
ráðstafana ríkisvaldsins eða þau jafnvel afnumin á gildistíma veðsamnings, en ákvæðum 
laganna sé ekki ætlað að hefta svigrúm löggjafans til slíkra almennra ráðstafana þannig að 
leitt geti af sér bótaskyldu ríkissjóðs, hvorki gagnvárt eigendum veiðiskipa og bújarða né 
heldur gagnvart þeim sem öðlast hafa takmörkuð réttindi yfir slíkum verðmætum.

Af ofangreindu verður ekki annað ráðið en að Byggðastofnun hafi staðið að veðtöku vegna 
lána til ofangreindra útvegsfyrirtækja í samræmi við lög. Hins vegar stendur stofnunin 
frammi fyrir þvó með sama hætti og allir aðrir lánveitendur, að þurfa að meta fjárhagslegt 
verðmæti þeirra veðréttinda sem hún eignast og hvort að í þeim felist nægjanleg trygging 
gagnvart þeim lánum sem stofnunin hefur veitt.

Afrit:
Byggðastofnun.
Árni Snæbjörnsson, Ernst & Young.

